Ester 4:14	“Miskien is dit met die oog op ‘n tyd soos hierdie”
Dag van verootmoediging…
(Wys skyfies)
Hoe lyk die situasie waarin ons ons bevind?
Hier is van ons student wat baie graag hul akademiese jaar suksesvol wil klaarmaak…
En daar is ‘n legio struikelbokke
· Situasie is vloeibaar.  Eendag rustig volgende dag brand karre en geboue
· Anargiste skep vrees…
Af van die kampus is dit nie sonder probleme nie
· Mense wat afbetaal word – 
· Jongmense wat nie studie geleentheid kry nie
· Mense wie se toekomsdrome gesny word na ‘n dag tot dag oorlewingsituasie vanweë hul of ‘n geliefde se gesondheid.

· Geliefdes wat sterf – agtergeblewenes worstel moet oorlewing.
· Depressie wat mense immobiliseer vanweë gebeure…
· Werksomstandighede wat so verander dat jy nie meer lig sien nie
· Seksisme wat maak dat jou geslag nie gereken of geag word nie.

· Mense wat mag het en ander se lewens totaal  verwoes
· Besighede wat sneuwel
· Risiko van afgradering

· Morele bankrotskap van leiers

· Droogte & vloede…
Benouend – weet nie wat uitkoms gaan wees nie…
Wat maak ons met al hierdie dinge…?
Hoe moet ons as Christene die tyd lees?
Wat staan ons te doen?
(Verduidelik ballingskap en Vertel die verhaal van Ester)
Die volk Israel was in ballingskap.
Wanneer jy in ballingskap weggevoer was, 
was die idee dat jy as volk sou assimileer met die volk waarheen jy weggevoer is,
en met hulle een word om hulle te versterk. 
In Jare 486 tot 465 het Koning Ahasveros Xersis  oor 127 provinsies,
die Medo Persiese ryk,  geregeer.
‘n Grondgebied van Indië tot by Kus
Hy het ‘n fees “groot brag” vir 180 dae lank gehou
en al wat ‘n vername manne in sy ryk was, is genooi.
Die doel was om met sy rykdom, prag en praal te spog.
Daarna is hulle ‘n week lank in die paleistuin onthaal.
Wyn is in goue bekers op goue en silwer rusbanke geniet…
(Dit was die manne party)
Ter selfde tyd  het koninging Vasti die vrouens in die paleis onthaal.
Op 7de dag toe Koning Ahasveros baie vrolik was van die wyn
wou hy in die gees van sy fees
ook Koningin Vasti se skoonheid ten toon stel.
Sy het geweet hoe “die drank daarbuite vloei”,
sy versoek geweier en Koning Ahasveros in ‘n gesagskrisis gedompel. 
Hy het sy raadgewers byeen geroep
en daar is besluit dat Vasti as koninging vervang moet word
vanweë die swak voorbeeld wat sy deur haar ongehoorsaamheid gestel het.
(Sy mag nooit weer voor die koning verskyn het nie).
Die modus operandi was: 
daar is in al die provinsies mense aangestel word
om die mooiste meisies te versamel.  
Hulle is in die vestingstad, Susan, in die koning se vroue kwartiere byeenbring
en het die beste skoonheidsbehandeling ontvang
waarna die koning die mooiste van die mooistes vir hom kon uitkies.
Sommer daar onder die koning se neus was daar ‘n meisie
in pleegsorg van haar oom, Mordegai.  
Hulle was deel van die ballinge wat saam met Koning Jojagin
deur Nebukadneser na Babel weggevoer is.
Haar naam was Hadassa, of dan Ester.
Die Bybel sê: “Sy was mooi, sy was baie mooi” (Ester 2:7).
Sy is gekies en haar oom Mordegai het haar belet om haar afkoms 
bekend te maak.

Haar skoonheid, het Hegai, die man in bevel van die koning se vrouekwartiere,
se oog gevang het.  
Hy het dadelik vir haar die beste skoonheidsbehandeling en dieet gegee,
asook 7 bestes van die paleis se kamerpersoneel tot haar beskikking gestel.
Hulle is na die beste deel van die vrouekwartiere verskuif.
Die voorbereiding het vir 12 maande geduur en daarna is die meisies
die geleenheid gegee om na die koning te gaan.
Hulle kon saamneem wat hul wou.
Hulle is die aand die paleis in en is die volgende oggend na ‘n 2de  deel
van die vrouekwartiere verskuif (byvrou afdeling).
Hulle kon nie weer na die koning gaan tensy hy hulle geroep het nie.
Nadat Ester by die koning was, het hy so van haar gehou
dat hy die koningskroon op haar kop gesit het
en ‘n groot onthaal ter ere van haar gehou het.
Terwyl hierdie proses aan die gang was, 
het Mordegai, Ester se oom, daagliks in die koning se paleispoort gaan sit
om te verneem hoe dit met Ester gaan.
So in die verbygaan het dit tot sy ore gekom dat twee van die paleisbeamptes
Bigtan en Teres saamgesweer het om die koning te vermoor.
Mordegai het die nuus aan Ester gebreek,
sy het dit aan die koning vertel.
Dié het ‘n ondersoek geloots is, die komplot is as feite oopgevlek
en die twee manne is tereggestel.
In dieselfde tyd het koning Ahasveros ‘n man met die naam Hamman
vereer deur hom 2de in bevel van sy koninkryk te plaas.
Daarby het die koning beveel dat al die dienaars wat in die paleis was
moes kniel en aan Hamman eer bewys.
Mordegai het geweier.  
Die mense saam met hom in die poort het navraag gedoen oor sy weiering.
Sekerlik het hy aan hulle vertel dat hy ‘n Jood is
en die knie voor God alleen buig.
Toe hulle sien dat Mordegai volhard om die voor Hamman te buig nie
het hulle dit aan Hamman vertel of te sien of Mordegai sou volhard
Hamman se ego was gekrenk.
So erg dat hy bloed gesoek het.
Hy wou nie dit vir Mordegai dood maak nie maar sy volk uitwis.
Daar is geloot om ‘n dag te kies waarop die Jode uitgeroei sou word.
Hamman is na die koning om  hierdie bose plan in werking te plaas.
Hy het die volk aan Koning Ahasveros as die vyand in hul midde voorgehou…
Hy het 342 ton silwer aangebied om die koning se sanksionering vir sy bose plan 
te kry.
U sien, rykdom verlei ‘n  mens om op jouself en jou rykdom te vertrou
Jy glo met jou geld kan jy alles koop of laat gebeur.
Die spreuk lui: “Alles het ‘n prys”
Die wet is uitgevaardig dat op die 13de van die 12de maand (Adar)
alle Jode, groot en klein, oud en jonk, man en vrou, kind en ouer is voëlvry verklaar.       Hulle moes uitgeroei moes word.
Daar moes op hul besittings beslag gelê word.
Dié proklamasie is as wet in elke provinsie afgekondig…
Hamman het gaan sit en drink.
Of dit was om sy gewete te stil
of om sy oorwinning te vier, weet ek nie, 
maar die stad was in beroering.
Die volk wat in ballingskap was het totale uitwissing in die oë gestaar.
Lees Ester 4
Miskien net iets oor Ester
· Ongemak met haar situasie… (Sou graag vry wou wees… geforseer)

· Vrese, twyfel, onsekerheid

· Bevraagtekening van God se liefde
Menslik was dit onmoontlik om hierdie ramp af te weer.
Tog was daar ‘n ligpunt: Ester word versoek om na die koning te gaan…
Die risiko’s was groot, baie groot…
· Vrouens was nie gereken in daardie tyd nie.
Die koning nie Vasti sommerso vervang…

· Die reël was dat enige een wat na die Koning gaan
terwyl hy/sy nie ontbied is nie, word sonder meer doodgemaak.
Die enigste uitsondering was, as die koning sy goue septer na so ‘n persoon uitsteek, is ‘n oudiënsie toegestaan.


· Wat die saak gekompliseer het is die feit dat Ester al vir ‘n maand lank
nie na die koning ontbied is nie.
(Meen,  vir 30 dae, gee hy haar ‘n koue skouer, het hy dalk van gedagte oor haar verander…?)
Satan is aan die werk – Hy wil steel, slag en vermoor…
Toe hierdie boodskap aan Mordegai oorgedra is, was sy reaksie
“Wie weet, miskien is dit juis met die oog op ‘n tyd soos hierdie….”
Ester het tot aksie oorgegaan.
Sy het haar oom laat weet: Julle moet vas.
Ek en my kamerpersoneel gaan ook vas.
Ester stap die pad van afhanklikheid.
Om te vas was ‘n manier om jou lewe voor die Here te stel.
Hulle moes fokus op die Here.
Alles wat hul aandag kon aftrek is vermy… selfs kos
* Hulle pleit om die wysheid van die Here.
* Bid dat die Here vir hul die pad sal wys.
* Bid om krag en insig vir probleem van hul dag…
Ester moes haarself die vraag afvra:
1. Het die Here dit nie op haar weg geplaas om iets aan die saak te doen nie?  
2. [bookmark: _GoBack]Was dit nie met die oog ‘n tyd soos hierdie wat sy juis koninging van Persië geword het nie?
3. Wil God haar nie straks nou gebruik om iets vir sy volk te doen nie?
Die kern van die verhaal is:
1. Die bedreigende magte van hierdie wêreld word nie deur opspraakwekkende Goddelike magsvertoon buite aksie gestel nie.

2. Dit word teengestaan deurdat God mense op spesifieke plekke en tye plaas.

3. God is nie van jou afhanklik nie

4. God werk deur  ‘n mens wat oop is om sy stem te hoor en bereidwillig is om te reageer.

5. ‘n Mens wat glo dat niemand te klein of onbelangrik is, dat God deur hom/haar groot dinge kan doen nie.
Hoe pas ons dit toe op vandag?
1. Bid om wysheid en insig

2. Soek die wil van God en jaag dit na.

3. Waar jy weet daar is dinge wat verkeerd is in jou lewe -  bekeer jou!

4. Weet, miskien is dit juis met die oog op ‘n tyd soos hierdie, dat jy is waar jy is, werk waar jy werk, deel van seker familie, groep jongmense..  God wil jou daar gebruik…

5. Staan op vir dit wat reg is…

6. Dissipels volg Jesus en maak dissipels.

7. Al het jy geen posisie in die lewe – weet: God wil jou gebruik..
JI Packer het gesê
The Christians motto should not be:
“Let go and let God” but “Trust God and get going!”
Amen
